
NR. 16/1997
Ungbarnavernd

3½ og 5 árs skoðanir.

Í samræmi við óskir sem fram komu á forvarnadegi sem Landlæknisembættið gekkst fyrir síðastliðið haust hefur verið unnið nánar að útfærslu 3½ og 5 árs skoðana barna (sbr. Dreifibréf Landlæknisembættisins nr. 1/1997).  Embættið hefur í samráði við höfunda handbókar um ungbarnavernd sem gefin var út árið 1996 og aðra ráðgjafa hannað eyðublöð til notkunar við fyrrgreindar skoðanir og sett fram skema sem lýsir ákjósanlegu ferli við lausn vandamála ef grunur er um misþroska barns.

Með þessu dreifibréfi fylgja fyrrgreind blöð þ.e. eyðublað tengt 3½ árs skoðun og eyðublað tengt 5 ára skoðun/þroskamati svo og skema varðandi möguleg úrræði ef grunur leikur á um misþroska barns.

Hægt er að fá eyðublöðin sem tengjast 3½ og 5 árs skoðunum á Skrifstofu landlæknis.

Með þessu dreifibréfi fylgja líka tillögur að formi sem hægt væri að styðjast við til að koma á framfæri spurningum til foreldra og leikskólakennara.

Landlæknisembættið hefur ekki í hyggju að útbúa sérstök eyðublöð með þessum spurningum þar sem útfærsla hverrar heislugæslustöðvar getur orðið mismunandi eftir aðstæðum.

Lagt er til að nýtt fyrirkomulag skoðana barna þ.e. 3½ og 5 skoðanir verði tekið upp í upphafi árs 1998.

Lagt er til að framkvæmdin verði með eftirfarandi hætti:

• Þeir sem eru 18 mán - 3½ árs - fara í 3½ árs skoðun næst.

• Þeir sem eru 3½ árs - rúmlega 4 ára og ekki hafa farið í 4 ára skoðun fara í 3½ árs skoðun og síðan í 5 ára skoðun.

• Þeir sem þegar hafa farið í 4 ára skoðun fara næst í 6 ára skoðun.

Varðandi 5 ára skoðunina skal tekið fram að margar ábendingar hafa komið fram um mikilvægi þess að skoðunin fari fram sem fyrst eftir að börnin hafa náð 5 ára aldri.  Þannig vinnst meiri tími til að sinna þeim börnum sem greinast með frávik í þroska eða hegðun áður en skólaganga hefst.

